
□Hoz Saubangj sij Cinz Siengzcouh Liuz Gingliuj Cinz Siengzgen hoiz
韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

Gvangjsih gwzmingz veijyenzveicouzbei siujcuj laebbaenz codaeuz geijndwen, caenhguenj miz mbangj singzcaeuq mbangj yienh gij saehnaeuhhaenx fanfanfoekfoek, hoeng dajcingjdaej daeuj gangj, daihlienzhabdingz heiqfaenh neix ngoenz naemqgvaq ngoenz. Daengz bi 1968 ndwen4, Gvangjsih 8 aen digih、4 aen si、82aen yienh, miz 7 aen digih、2 aen si、75 aen yienh laebbaenz le gwzmingveijyenzvei. Gij cangj gvangq cujyauNamzningz Si haenx dingzlai cungjndaej daihlienzhab gvaq.Swcigih gwzmingz veijyenzveicouzbei siujcuj ciuq gij cingsaenzcunghyangh, caeuq gij cujciz vunz-cungq song baij doxyaeng, caemhcaiqcinghgiuz ndaej gij yigen GvangjcouhGinhgih le, youq bi 1968 ndwen 4ngoenz 26 cingqsik baugau hawjcunghyangh, daezok gij genyi laeb-

baenz Swcigih Gwzming Veijyenzveineix.Hoeng, gij hingzsi doxdaeuqhaenq gvaq vunz naemj.Linz Byauh、Gyangh Cingh gijvunz neix yukyon le, gij guengzciuzvuzcwngfujcujyi bonjlaiz gaenq ndaejcaemdingh duenh haenx youh youqGvangjsih fanfoek hwnjdaeuj dem, gijgeizbaij song baij gaenq yo hwnj-daeuj haenx youh dauqcungz baekokdaeuj dem, gij byauhyij、daswbau

baijsingq haenx sawqmwh demlai,hoenxdaeuq caenh’itbouh bienqhaenq dem.Daj bi 1968 ndwen 5 hainduj,song baij daih gveihmoz bae ciengjcungq, baij ndeu bae ciengj gijcungqbauq cangcungqbauq GvangjsihGinhgih, baij ndeu bae ciengj gijdoxgaiq cungqbauq bang Yez dingjMeij haenx, lij haenq baenz cungdingjbingdoih、caeghoenx cibing、ciengjdiemqbouq guekgya, sieng gaj gij

haksonyinx gaijfangginh caeuq ganbuvunzcungq daengj saehrwix saehyak.Gij hezyi daihlienzhab song baij youqBaekging ciem haenx deng sik soiq,hong bwhguh siujcuj engqgya hoj guhlo. Ndaej cunghyangh doengzeiq,Veiz Gozcingh caeuq Vei Youcu、CiuhHungzgvangh song boux Gwzcouzsiujcuj neix ndwen 5 ngoenz 29 baeBaekging gyoeblwnh hong.(caengz sat)

□Veiz Yinghcaiz/危英才

(ciep geiz gonq)Gou aeu fwngz menhmenh lumhaenmbaq daeg iq neix, de cij rox goumboujdanh nai de, vanzlij ndwn youqmbiengj de, de cij simdingh roengz-daeuj.Gou riunyum cam daeg iq:“Ranzmwngz youq mbanj lawz ?”
“Ranz gou youq Mbanjnazmax.”Daeg iq han naeuz.
“Ranz de dwg mbanj lawz? Deheuh coh gijmaz?”Gou vix daeg iq camLij Gyangz.
“Gou mbouj rox ranz de dwgmbanj lawz, hix mbouj geiq ndaej deheuh maz coh lo?”Lij Gyangz gangjdwk naj hoengzhwdhwd……
“Mwngz moeb de?”Gou cam LijGyangz.
“De ciq cib maenzngaenz gou,baenznanz cungj mbouj dwen boiz gou,lij bak mengx dem …… gou baezndatheiq couh……”De gangj daengzcoenz vah neix seiz, ndawsim miz divueng lo.
“Mbouj dwg, de gangjgyaj! Bouxneix cienmonz haep vunz aeu cienz,gou hix ngaiz de haep gvaq ne !”Singneix dwg sing boux hagseng haxbaenhbang Cangh lauxsae bae heuh LijGyangz haenx, gvaiq mboujndaej dehengzdoengh baenzneix cizgiz. Coenzvah neix youh sawj gyoengq hagsenglwnhfaenfaen……
“Mwngz gaej laih gou!” LijGyangz daengx da caengz daeg neix,youh daengx da caengz daeg haenx,ndaw bak lij nambedbed dem, di ndeuhix mbouj fug.Cangh lauxsae naeuz:“Lij Gyangz,geij gaenj, gawqyienz mwngz naeuzdwg bouxwnq laih mwngz, mwngz couhmenhmenh lwnh gienhsaeh ginggvaqhawj gou nyi, gou itdingh goengbingzgaijgez ndei bae.”
“Gou caen mbouj gangjgyaj, dwghaujlai nanz gaxgonq lo……” LijGyangz mbouj fug naeuz, hoeng, yawjndaej ok de miz di simvueng lo.
“Haujlai nanz? Dauqdaej dwgseizlawz? Youq gizlawz ciq cienz hawjde? Miz bouxlawz ndaej raen, bangmwngz guh cwngmingz lwi?”
“Mwh haenx dwg gou dog seiqnienzgaep seizhaenx lo. Mbouj mizsaek boux raen……gou hix mbouj geiqndaej youq gizlawz lo……”De yiedgangj naj yied hoengz……
“Mwh haenx dwg youq byongh-roen dauqranz haenx……dwg haemh-lwenz gou raen daxboh de soengq cienzhawj de seiz, cij fwt siengj daengz de

ciq ngaenz gou gvaq……”Lij Gyangzgangj le youh bouj gangj.
“O, sou mbouj caemh mbanjndeu, mwngz vanzlij rox daxboh dedem? Yienghneix daxboh de heuh mazcoh ni? Gou yaep ndeu dwk dienhvahhawj daxboh de yawjyawj sou dwgmbouj dwg caencik cij ndaej bw!”Cangh lauxsae naeuz.
“Lauxsae, gij neix gou…… mboujrox ……hix mbouj dwg……”
“Lauxsae, de gangjgyaj! Goucungj mbouj rox ranz de youq gizlawz,hix mbouj roxnaj de. Gou dwg aenhaggeiz neix ngamq cienjhag gvaq-

daeuj. Ranz gou gyae, daj haihag couhyouq ndaw hagdangz gwnninz, moixdaengz singhgiz haj, daxboh gou cijdaeuj ciep gou dauqranz, gou soqlaizcungj mbouj gag bouxdog byaij baemagvaq, engq mbouj ndaej youqbyonghloh bungz de ciq cienz gvaq.”Vangz Siuh gangj dwk, youh yaek daejhwnjdaeuj, gyoengq doengzhag cungjgig doengzcingz de, nai de mbouj dingz.
“Daeg neix caen dwg bouxlauxsaed daihdamj youh dwggyaezndeu ha!”Cangh lauxsae daj ndawsimhaenh Vangz Siuh boux hagseng iqneix, caemh caiq daj gij vah neix sawj

gienh saeh neix menhmenh “raemxhawq raen rin”, menhmenh cingcujhwnjdauj lo.
“Lij Gyangz, gou cam mwngz,vuenh daeuj gangj, mwngz bonjfaenhgamj caeuq boux vunz mwngz mboujroxnaj caemhcaiq nienzgeij youh beijmwngz hung haenx ciq cienz gvaqlwi? ”Cangh lauxsae unqsunh dwkcam Lij Gyangz.
“Mwngz yawj doiqda lauxsaedaeuj, seizneix, ndaej gangj vahcaencaengz?” Cangh lauxsae nyinhcaenyouh yiemzsuk doiq Lij Gyangz naeuz.
“Suenq lo! Mwngz siengj laihdaimbouj boiz gou couh suenq lo! Seizneixgou mbouj aeu mwngz boiz lo, ndaejcaengz ? Baihlaeng gaej gangj gou haepmwngz aeu cienz lobw! Hw!”Seizneix,Lij Gyangz doiq Vangz Siuh hozndathemq dwk, song da mbouj gamj yawjlauxsae, hix mbouj gamj yawjdoengzhag seiqhenz.
“Faex aeu naeng, vunz aeu naj”.Cangh lauxsae rox daengz, seizneix LijGyangz gaenq miz sim nyinhloeng gaijndei, hoeng de youq dangqnaj vunzlaimbouj ndei gangj okbak……siengjdaengz neix, Cangh lauxsae couh songmbiengj gen gak got Vangh Siuhcaeuq Lij Gyangz song boux byaij okndaw doihvunz, coh bangunghsiz byaijbae…… (sat)

Gienh Saeh Iq
Seiz Roengzdangz

课 间 小 插 曲

Sai: Byaek hab gai mbouj gaiDiuh nanz lai goj ienqMiz youzdaeng mbouj diemjCuengq nanz bienq raemxsaw
Daiq ngaenz yaek daeuj cawxGaej naeuz sawq mwngz gvaiByaek hab gai mbouj gaiDiuh nanz lai goj ienq
Mbouj rox giuj anbaizNuengx gaej gai deng cienhMiz youzdaeng mbouj diemjCuengq nanz bienq raemxsaw
Mbwk: Bineix mak loq bek(lai)Nyenye giet dawz rimDa yawj bak caiq cimzGaej limzseiz(laemzseiz) cij aeu
Roeg mbin raq dem raqDaeuj gvaengxgvax mbouj lekBineix mak loq bekNyenye giet dawz rim
Gaenq gangj gyaq ndaej ndeiMbangj seiz soengq daxgimx

Da yawj bak caiq cimzGaej limzseiz cij aeu
Sai: Faenh raeuz saed hab’eiqDangq bae ndoeng raen gimSiengj caeuq mwngz gyausimNdaej lingxcingz mbouj nuengx
Doengh ngoenzneix doxnyangz(doxroeb)Dangq nuengx raennaj beixFaenh raeuz saed hab’eiqDangq bae ndoeng raen gim
Youq ndawsim gag gyaezGou mbouj ndaej diem dinSiengj caeuq mwngz gyausim

Ndaej lingxcingz mbouj nuengx
Mbwk:Cungj mbouj caengz raennajGag boux gah(gag) mbiengjmbwnSawqmwh baenzneix unRox sim mwngz baenzlawz
Aeu diet bae duk gimGak aek in gou gaCungj mbouj caengz raennajGag boux gah mbiengjmbwn
Dangq seizdoeng duzgoepNuengx neix roeb raen mwngzSawqmwh baenzneix unRox sim mwngz baenzlawz (it)

Siengj Aeu Fwngz Bae Mbaet
想 用 手 去 摘


